
Kohëzgjatja e kontratës/marrëveshjes kuadër ose afati për zbatimin e saj: 15 dite 

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c 

dhe nenit 78, pika 2, të VKM nr. 285, datë 19.05.2021“Për miratimin e rregullave të 

prokurimit publik”,autoriteti/enti kontraktor ka hartuar procesverbalin për argumentimin dhe 

miratimin e specifikimeve teknike dhe kritereve për kualifikim për procedurën e sipërcituar, 

me përmbajtjen si më poshtë: 

I. KRITERET E VEÇANTA TË KUALIFIKIMIT 

1. Kandidati/ofertuesi duhet të dorëzojë: 

a. Formularin Përmbledhës të Vetëdeklarimit, sipas shtojcës 9; 

Argumentimi: Kërkesa e mësipërme bazohet në nenet 76 dhe 82 të LPP Nr. 162 datë 

23.12.2020, si dhe nenin 26 të VKM Nr.285, datë 19.05.2021 ”Për miratimin e rregullave të 

prokurimit publik”, me ndryshime, ku mes të tjerave citohet se: “Autoritetet ose entet 

kontraktore pranojnë si provë paraprake në vend të disa vërtetimeve të lëshuara nga 

autoritetet publike ose palë të treta, formularin përmbledhës të vetëdeklarimit, sipas 

parashikimeve të LPP. Përmbajtja e këtij formulari përcaktohet në rregullat e prokurimit 

publik”. 

b. Sigurimin e Ofertës, sipas Shtojcës 4. 

Argumentimi: Kriteret e mësipërme janë vendosur në përputhje me Nenin 82 “Formulari 

përmbledhës i vetdëklarimit” dhe Neni 83 ”Sigurimi i ofertes”, te Ligjit Nr.162/2020 “Për 

Prokurimin Publik” si dhe ne mbeshtetje te nenit 30, pika 1, te VKM-së Nr.285, datë 

19.5.2021 “Për Miratimin e Rregullave të Prokurimit Publik: citojme Neni 83 i LPP 

“Autoriteti kontraktor duhet të kërkojë paraqitjen e sigurimit të ofertës nga ofertuesit në të 

gjitha llojet e procedurave të prokurimit, me përjashtim të procedurave të prokurimit me 

vlerë të vogël”, Neni 82, i LPP “1. Bashke me dorezimin e kerkesave per pjesemarrje ose te 

ofertave, autoritetet ose entet  kontraktore pranojne si prove paraprake ne vend te disa 

vertetimeve te leshuara nga autoritetet publike ose pale te treta, formularin permbledhes te 

vetdeklarimit, sipas parashikimeve te ketij ligji. Permbajtja e ketij formulary percaktohet ne 

rregullat e prokurimit publik”. 

2. Ofertuesi duhet të paraqesë: 

2.1    Ofertuesi duhet të deklarojë se përmbush kriteret e përgjithshme të pranimit/kualifikimit. 

Këto kritere duhet të plotësohen me dorëzimin e vetëdeklaratës me shkrim të subjektit, në ditën 

e hapjes së ofertës, sipas Shtojcës 8.    

 

2.2. Kapaciteti ekonomik dhe financiar:   

2.2.1 Operatorët ekonomikë duhet të paraqesin vërtetim për xhiron vjetore për vitet 

financiare (2023, 2024,2025), ku vlera e xhiros për të paktën një nga vitet e periudhës 

së kërkuar duhet  të jetë jo më e vogël se vlera e perllogaritur e kontrates. 

      Kriteri konsiderohet i përmbushuar nëse operatorët ekonomikë arrijnë vlerën e xhiros 

minimale, në të paktën 1(një) vit të periudhës së kërkuar të viteve financiare 

Argumentimi Ligjor : Kërkesa e mësipërme është përcaktuar bazuar në nenin 77, pika 3, e 

LPP, si dhe nenit 43, pika 4, të VKM nr. 285, datë 19.05.2021 “Për miratimin e rregullave 

të prokurimit publik”, i ndryshuar. Përcaktimi i viteve të kërkuara për paraqitjen e bilanceve 

është bërë duke iu referuar legjislacionit të fushës, konkretisht, është bërë bazuar në nenin 

29, pika 1 të Ligjit nr. 8438, datë 28.12.1998 "Për tatimin mbi të ardhurat" i ndryshuar si 

dhe kërkesave të Ligjit nr. 25/2018 “Për kontabilitetin dhe pasqyrat financiare”. 

 

Autoriteti Kontraktor ka konsideruar te nevojshme perfshirjen e kriterit te cituar me lart, ne 

mënyrë  që t’i shërbejë autoritetit/entit kontraktor për njohjen e gjendjes financiare të 

operatorëve ekonomikë pjesemarres te mundshem si dhe të mundësisë së tyre për 

përmbushjen me sukses të kontratës. Kërkesa e mësipërme është në përpjesëtim dhe e lidhur 

ngushtë me objektin e kontratës. Përcaktimi i viteve të kërkuara për paraqitjen e vërtetimit të 

xhiros vjetore është bërë bazuar në  ligjin nr.8438 date 28.12.1998 ”Per tatimin mbi te 

ardhurat”, i ndryshuar, neni 29 

 

 

2.2.2.Operatorët ekonomikë duhet të paraqesin kopje të bilanceve të viteve 2023, 2024 

dhe 2025, të paraqitura pranë autoriteteve tatimore përkatëse, në përputhje me 

legjislacionin në fuqi.Në rast se operatori ekonomik është në kushtet e përcaktimeve të 

nenit 41 të ligjit nr.10091  datë 05.03.2009, “Për auditimin ligjor, organizimin e 

profesionit të ekspertit kontabël të regjistruar dhe të kontabilistit të miratuar”, 

bilancet duhet të shoqërohen edhe me raportet e auditimit ligjor të pasqyrave 

financiare vjetore, të kryera nga auditues ligjorë ose shoqëri audituese, sipas 

përcaktimeve ligjore. 

Kriteri konsiderohet i përmbushuar nëse në dy bilancet e  njëpasnjëshme të kërkuara 

nuk ka raport negativ ndërmjet aktivit dhe pasivit.  

Argumentimi Kërkesa e mësipërme është përcaktuar bazuar në nenin 77, pika 3, e LPP, 

si dhe nenit 43, pika 4, të VKM nr. 285, datë 19.05.2021 “Për miratimin e rregullave të 

prokurimit publik”, i ndryshuar Kërkesa për paraqitjen e bilanceve të viteve 2023, 2024 

dhe 2025 është përcaktuar me qëllim verifikimin e kapacitetit ekonomik dhe financiar të 

operatorëve ekonomikë pjesëmarrës dhe vlerësimin e qëndrueshmërisë së tyre financiare 

për përmbushjen e detyrimeve që rrjedhin nga kontrata.Bilancet dhe pasqyrat financiare 

përbëjnë dokumentacionin financiar të nevojshëm për të vlerësuar gjendjen ekonomike të 

operatorit ekonomik, duke i dhënë autoritetit kontraktor mundësinë të verifikojë nëse 

operatori ka një situatë financiare të qëndrueshme dhe aftësi për të përballuar detyrimet 

financiare që lidhen me realizimin e kontratës.Kërkesa për tre vite financiare të 

njëpasnjëshme është vendosur për të siguruar një vlerësim më të plotë të gjendjes 

financiare të operatorit ekonomik dhe për të shmangur vlerësimin e kapacitetit financiar 

vetëm mbi bazën e një viti të vetëm. Në këtë mënyrë, autoriteti kontraktor mund të 

evidentojë nëse gjendja financiare e operatorit ka qenë e qëndrueshme në kohë.Përcaktimi 

që kriteri konsiderohet i përmbushur kur, në dy nga tre bilancet e kërkuara, nuk rezulton 

gjendje financiare negative, synon të shmangë përjashtimin e operatorëve ekonomikë për 

shkak të një rezultati financiar jo të favorshëm në një vit të vetëm, duke vlerësuar në 

mënyrë më proporcionale dhe objektive qëndrueshmërinë e tyre financiare. 

Kërkesa që bilancet të jenë të paraqitura pranë autoriteteve tatimore përkatëse synon të 

garantojë autenticitetin dhe verifikueshmërinë e dokumentacionit financiar të paraqitur nga 

operatorët ekonomikë.Në rastet kur operatori ekonomik është subjekt i auditimit ligjor sipas 

nenit 41 të ligjit nr. 10 091, datë 05.03.2009, kërkesa për paraqitjen e raporteve të 

auditimit ligjor të pasqyrave financiare vjetore është e nevojshme për të siguruar një 

verifikim të pavarur të informacionit financiar të paraqitur dhe është në përputhje me 

detyrimet që rrjedhin nga legjislacioni përkatës.Nga pikëpamja teknike dhe ekonomike, ky 

kriter është i lidhur drejtpërdrejt me nevojën për të garantuar që operatori ekonomik që do 

të realizojë kontratën të ketë kapacitet të mjaftueshëm financiar, stabilitet ekonomik 

dhe aftësi për të përballuar kostot dhe detyrimet që mund të lindin gjatë zbatimit të 

saj, duke reduktuar riskun e ndërprerjes ose mosrealizimit të kontratës për shkaqe 

financiare.Kriteri është vendosur në përputhje me parimet e proporcionalitetit, trajtimit të 

barabartë dhe mosdiskriminimit të operatorëve ekonomikë, pasi kërkesa lidhet me 

objektin dhe natyrën e kontratës dhe nuk synon të kufizojë konkurrencën, por të sigurojë që 

operatorët pjesëmarrës të kenë kapacitetin ekonomik dhe financiar të nevojshëm për 

realizimin e saj. 

2.2.3.Operatori ekonomik ofertues duhet të paraqesë një dokument që vërteton se ka paguar 

të gjitha detyrimet e taksave dhe tarifave vendore lëshuar nga Administrata e Qeverisjes 

Vendore për të gjitha vendet ku operatori ushtron aktivitet për kestet e maturuara te vitit 

2026  (Sipas QKB) sipas përcaktimeve në ligjin nr. 9632, datë 30.10.2006 “Për sistemin 

e taksave vendore” i ndryshuar, neni 5, pika c. 

(Në rastet e bashkimit të operatorëve ekonomik, çdo anetar i grupit duhet të dorëzoj 

vërtetimin lëshuar nga Bashkia në të cilën është rregjistruar sipas QKB-se). 

Shënim: Kjo kërkesë përmbushet nëpërmjet paraqitjes nga operatorët ekonomikë të 

formularit përmbledhës të vetëdeklarimit, sipas shtojcës përkatëse të DST dhe 

dokumentacioni i kërkuar do të paraqitet nga ofertuesi i kualifikuar i pari përpara 

publikimit të njoftimit të fituesit dhe nisjes së afateve të ankimit. 

“Përpara publikimit të njoftimit të fituesit dhe nisjes së afateve të ankimit, autoriteti/enti 

kontraktor i kërkon ofertuesit të kualifikuar, i pari dorëzimin e dokumenteve provuese të 

parashikuara në shkronjat “a”, “b”, “d”, “dh”, “e”, “h”, “i”, “j” të pikës 2 të këtij neni, 

si dhe dokumentet e tjera shoqëruese të ofertës, të dorëzuara në rrugë elektronike. 

Këto dokumente duhet të paraqiten në origjinal ose në kopje të njësuara me origjinalin”.    

Argumentimi Ligjor : Ky kriter eshte percaktuar bazuar ne ligjin nr.162/2020 date 

23.12.2020 “Per prokurimin publik”, neni 76 per kriteret detyruese per skualifikim, si dhe 

Ligjit Nr.9632, datë 30.10.2006 “Përsistemin e taksave vendore”, I ndryshuar. 

Kërkesa për vërtetimin e shlyerjes së taksave dhe tarifave vendore është vendosur për të 

verifikuar përmbushjen e detyrimeve fiskale vendore të operatorit ekonomik, në përputhje 

me legjislacionin në fuqi për sistemin e taksave vendore. Verifikimi për të gjitha njësitë e 

qeverisjes vendore ku operatori ushtron aktivitet, sipas të dhënave të QKB-së, siguron 

kontroll të plotë të detyrimeve të tij vendore. Kriteri është i lidhur me gjendjen ligjore të 

operatorit ekonomik dhe zbatohet në mënyrë të njëjtë për të gjithë ofertuesit, ndërsa 

dokumentacioni provues kërkohet nga ofertuesi i kualifikuar i pari sipas përcaktimeve të 

DST. 

 

2.3 Kapaciteti teknik:   

 

2.3.1 Operatori ekonomik duhet të paraqesë dëshmi për furnizimet e mëparshme të 

ngjashme të kryera gjatë 3 (tre) viteve të fundit nga data e shpalljes së njoftimit të 

kontratës, në vlerën jo më pak se 40 % e vlerës së fondit limit. Këto furnizime të 

mëparshme, të ngjashme, duhet të vërtetohen me dokumentacionin si më poshtë:  

a. Kur furnizimet e ngjashme janë realizuar me ente publike, operatori ekonomik 

duhet të paraqesë vërtetimin e lëshuar nga enti publik për përmbushjen me sukses të 

kontratës dhe/ose faturat tatimore të shitjes të plotësuara sipas kërkesave të 

legjislacionit në fuqi dhe të deklaruara në organet tatimore, ku të shënohen datat, 

shumat dhe sasitë e mallrave të furnizuara.   

b. Kur furnizimet e ngjashme janë realizuar me subjekte private, operatori ekonomik 

duhet të paraqesë faturën përkatëse tatimore të shitjes të plotësuara sipas kërkesave 

të legjislacionit në fuqi dhe të deklaruara në organet tatimore, ku të shënohen 

datat, shumat dhe sasitë e mallrave të furnizuara.  

. 

Argumentim Ligjor: Kërkesa e mësipërme është përcaktuar bazuar në nenin 77, të ligjit nr. 

162, datë 23.12.2020 “Për prokurimin publik”, i ndryshuar dhe nenit 40, pika 4 të VKM nr. 

285, datë 19.05.2021 “Për miratimin e rregullave të prokurimit publik”, i ndryshuar. Me anë 

të këtij kriteri kërkohet që operatorët ekonomikë të dëshmojnë që kanë përvojën e nevojshme 

për të zbatuar kontratën, prandaj është kërkuar që furnizimet  e mëparshme të ngjashme të 

jenë minimalisht në vleren 40 % të vlerës së fondit limit, për një objekt të vetëm,  

Përvoja e mëparshme është element shumë i nevojshëm që garanton autoritetin, se operatorët 

ekonomikë mbi bazën e vlerës së furnizimeve  të ngjashme zotërojnë kapacitete për të zbatuar 

kontratën me sukses sipas një standarti të përshtatshëm cilësie.  

Argumentimi Teknik : Kërkesa për paraqitjen e dëshmive për furnizime të mëparshme 

të ngjashme, të realizuara gjatë 3 (tre) viteve të fundit, është përcaktuar me qëllim 

verifikimin e eksperiencës dhe kapacitetit teknik e profesional të operatorëve ekonomikë 

për realizimin me sukses të objektit të kontratës.Duke qenë se objekt i procedurës është 

furnizimi i mallrave, përmbushja e kontratës kërkon që operatori ekonomik të ketë 

eksperiencë të mëparshme në realizimin e furnizimeve të natyrës së ngjashme, duke 

garantuar njohjen me kërkesat teknike, organizimin e furnizimit, sigurimin e mallrave, 

respektimin e afateve të dorëzimit dhe përmbushjen e detyrimeve kontraktore.Përcaktimi i 

vlerës minimale të furnizimeve të ngjashme në masën 40% të vlerës së fondit limit synon 

të sigurojë që operatori ekonomik të ketë një eksperiencë të mjaftueshme dhe të provuar në 

realizimin e kontratave me një volum ekonomik të krahasueshëm me atë që do të 

prokurohet, duke ulur riskun e mosrealizimit ose realizimit jo të plotë të kontratës.Ky nivel 

kërkese konsiderohet proporcional me objektin dhe vlerën e kontratës, pasi nuk 

kërkohet që operatori ekonomik të ketë realizuar më parë furnizime në vlerë të barabartë 

me fondin limit apo më të lartë se ai, por vetëm një nivel të arsyeshëm të eksperiencës së 

mëparshme.Kufizimi i periudhës së referencës në 3 (tre) vitet e fundit nga data e 

shpalljes së njoftimit të kontratës synon të sigurojë që eksperienca e paraqitur të jetë 

aktuale dhe relevante, duke treguar se operatori ekonomik ka kapacitetin dhe strukturën e 

nevojshme për të realizuar furnizime të ngjashme në kushtet aktuale të tregut.Kërkesa për 

paraqitjen e dokumenteve provuese, si vërtetimet e lëshuara nga entet publike dhe/ose 

faturat tatimore të shitjes, ka për qëllim të mundësojë verifikimin objektiv të furnizimeve 

të deklaruara, për sa i përket datës së furnizimit, vlerës dhe sasisë së mallrave të 

furnizuara, si dhe faktit që këto furnizime janë realizuar dhe deklaruar në përputhje me 

legjislacionin tatimor në fuqi.Për furnizimet e realizuara me subjekte private, kërkesa për 

paraqitjen e faturave tatimore të shitjes, të deklaruara pranë organeve tatimore, shërben si 

dokument provues i realizimit faktik të furnizimit dhe i vlerës së tij.Në këtë mënyrë, kriteri 

synon të garantojë që operatori ekonomik i përzgjedhur të ketë eksperiencë të 

mjaftueshme, të verifikueshme dhe të lidhur me objektin e kontratës, duke minimizuar 

riskun për autoritetin kontraktor dhe duke rritur sigurinë për realizimin me sukses të 

furnizimit, pa vendosur kërkesa të panevojshme ose joproporcionale ndaj operatorëve 

ekonomikë. 

2.3.2.Operatori ekonomik pjesëmarrës, për realizimin e FV objekt kontrate, duhet të 

disponojë fuqi punëtore prej minimalisht 10 (dhjete ) punonjësish, të cilet duhet  te 

figurojne  ne listpagesat e shoqerise  minimum per muajin e fundit  te deklaruara  nga 

data e hapjes  se ofertave  vertetuar me : 

•  Vërtetim të lëshuar Administrata Tatimore, për muajin e fundit të deklaruar  nga 

data e hapjes se ofertave; 

•  Listëpagesat e punonjësve, te konfirmuara nga autoritetet  perkatese  sipas formatit qe 

kerkohet  nga legjislacioni ne fuqi per muajin e fundit te deklaruar  

Kjo kërkesë përmbushet nëpërmjet paraqitjes nga operatorët ekonomikë të formularit 

përmbledhës të vetëdeklarimit, sipas shtojcës përkatëse të DST dhe dokumentacioni i kërkuar 

do të paraqitet nga ofertuesi i kualifikuar i pari përpara publikimit të njoftimit të fituesit dhe 

nisjes së afateve të ankimit. 

“Përpara publikimit të njoftimit të fituesit dhe nisjes së afateve të ankimit, autoriteti/enti 

kontraktor i kërkon ofertuesit të kualifikuar, i pari dorëzimin e dokumenteve provuese të 

parashikuara në shkronjat “a”, “b”, “d”, “dh”, “e”, “h”, “i”, “j” të pikës 2 të këtij neni, 

si dhe dokumentet e tjera shoqëruese të ofertës, të dorëzuara në rrugë elektronike. 

Këto dokumente duhet të paraqiten në origjinal ose në kopje të njësuara me origjinalin”. 

 

Argumentimi Ligjor : Kërkesat e mësipërme janë bazuar në pikën 4, të nenit të 77, të ligjit 

nr. 162, datë 23.12.2020 “Për prokurimin publik”, nenin 40, pika 5/b, të VKM nr. 285, datë 

19.05.2021 “Për miratimin e Rregullave të Prokurimit Publik”, të ndryshuar dhe VKM nr. 

514, datë 20.9.2017 “Për miratimin e listës kombëtare të profesioneve (LKP)”, të rishikuar, 

me anë të këtij kriteri kërkohet që operatorët ekonomikë të dëshmojnë që kanë personelin e 

nevojshëm të kualifikuar për realizimin me sukses të kontratës. 

Argumentimi teknik për kriterin Kërkesa që operatori ekonomik të disponojë një fuqi 

punëtore minimale prej 10 (dhjetë) punonjësish është përcaktuar duke marrë në 

konsideratë natyrën, volumin dhe kompleksitetin e furnizimit objekt kontrate, si dhe nevojën 

për të garantuar realizimin e tij në përputhje me kërkesat teknike dhe afatet e përcaktuara nga 

autoriteti kontraktor.Disponimi i një numri të mjaftueshëm punonjësish është i nevojshëm 

për të siguruar kapacitetin organizativ dhe operacional të operatorit ekonomik gjatë realizimit 

të kontratës, duke përfshirë, sipas natyrës së furnizimit, organizimin e mallrave, 

përgatitjen, ngarkimin, transportin, shkarkimin, sistemimin dhe vendosjen e tyre në 

ambientet e përcaktuara nga autoriteti kontraktor, si dhe realizimin në kohë të të gjitha 

detyrimeve që lidhen me furnizimin.Përcaktimi i numrit minimal prej 10 punonjësish synon 

të garantojë që operatori ekonomik të ketë kapacitet të mjaftueshëm njerëzor për të përballuar 

volumin e furnizimit dhe për të shmangur vonesat në realizimin e kontratës, veçanërisht në 

rastet kur furnizimi dhe vendosja e mallrave duhet të kryhen në disa ambiente ose në një 

periudhë të përcaktuar kohore.Kërkesa që punonjësit të rezultojnë të deklaruar në 

listëpagesat e shoqërisë për muajin e fundit të deklaruar përpara datës së hapjes së 

ofertave synon të verifikojë se operatori ekonomik disponon realisht dhe në mënyrë të 

qëndrueshme burimet njerëzore të nevojshme për realizimin e kontratës dhe se fuqia punëtore 

e deklaruar nuk është krijuar vetëm për qëllime të pjesëmarrjes në procedurën e 

prokurimit.Përcaktimi i muajit të fundit të deklaruar si periudhë reference siguron që 

kapaciteti njerëzor i operatorit ekonomik të jetë aktual në momentin e zhvillimit të 

procedurës dhe të pasqyrojë situatën reale të burimeve njerëzore të disponueshme.Kërkesa 

për paraqitjen e vërtetimit të lëshuar nga Administrata Tatimore dhe listëpagesave të 

punonjësve, të konfirmuara sipas kërkesave të legjislacionit në fuqi, synon të mundësojë 

verifikimin objektiv të numrit të punonjësve të deklaruar dhe të shmangë deklarimet e 

pambështetura në dokumentacion zyrtar.Kriteri është i lidhur drejtpërdrejt me objektin e 

kontratës dhe është përcaktuar në funksion të sigurimit të kapacitetit teknik dhe 

profesional të nevojshëm për realizimin me sukses të furnizimit, duke respektuar parimet 

e proporcionalitetit, trajtimit të barabartë dhe mosdiskriminimit të operatorëve ekonomikë. 

Përmbushja e kriterit nëpërmjet formularit përmbledhës të vetëdeklarimit dhe verifikimi 

i dokumenteve provuese nga ofertuesi i kualifikuar i pari përpara publikimit të njoftimit të 

fituesit, siguron një proces efikas verifikimi, duke i dhënë autoritetit kontraktor mundësinë 

të kontrollojë dokumentacionin justifikues përpara marrjes së vendimit përfundimtar. 

2.3.3.Operatori ekonomik duhet te disponoje  nje staf me kualifikimet e meposhtme : 

1 ( nje ) Inxhinier druri ne rast se eshte prodhuese  vertetuar me : 

-kontrate individuale te punes ( te vlefshme ) 

-diplomen qe verteton kualifikimin profesional te mesiperm. 

1 ( nje ) Marangoz/mobilier/montues mobiljesh  vertetuar me : 

-kontrate individuale te punes ( te vlefshme ) 

-diplome/deshmi qe verteton nivelin e kualifikimit arsimor  leshuar nga 

institucionet publike/private  te licensuara sipas ligjit  nr.15/2017 ”Per 

arsimin dhe formimin profesional ne RSH ” te ndryshuar. 

                 2 ( dy ) Punonjes te thjeshte  per veprimtari ndihmese ngarkim-shkarkimi  

                  vertetuar me : 

-kontrate  individuale te punes ( te vlefshme ) 

Operatori ekonomik duhet te paraqese Listëpagesat e punonjësve, te konfirmuara nga 

autoritetet  perkatese  sipas formatit qe kerkohet  nga legjislacioni ne fuqi per muajin 

e fundit te deklaruar 

Kjo kërkesë përmbushet nëpërmjet paraqitjes nga operatorët ekonomikë të formularit 

përmbledhës të vetëdeklarimit, sipas shtojcës përkatëse të DST dhe dokumentacioni i 

kërkuar do të paraqitet nga ofertuesi i kualifikuar i pari përpara publikimit të njoftimit të 

fituesit dhe nisjes së afateve të ankimit. 

“Përpara publikimit të njoftimit të fituesit dhe nisjes së afateve të ankimit, autoriteti/enti 

kontraktor i kërkon ofertuesit të kualifikuar, i pari dorëzimin e dokumenteve provuese të 

parashikuara në shkronjat “a”, “b”, “d”, “dh”, “e”, “h”, “i”, “j” të pikës 2 të këtij neni, 

si dhe dokumentet e tjera shoqëruese të ofertës, të dorëzuara në rrugë elektronike. 

Këto dokumente duhet të paraqiten në origjinal ose në kopje të njësuara me origjinalin”. 

Argumentimi Ligjor : Kërkesat e mësipërme janë bazuar në pikën 4, të nenit të 77, të ligjit 

nr. 162, datë 23.12.2020 “Për prokurimin publik”, nenin 40, pika 5/b, të VKM nr. 285, datë 

19.05.2021 “Për miratimin e Rregullave të Prokurimit Publik”, të ndryshuar dhe VKM nr. 

514, datë 20.9.2017 “Për miratimin e listës kombëtare të profesioneve (LKP)”, të rishikuar, 

me anë të këtij kriteri kërkohet që operatorët ekonomikë të dëshmojnë që kanë personelin e 

nevojshëm të kualifikuar për realizimin me sukses të kontratës. 

Argumentimi teknikKërkesa për disponimin e stafit me kualifikimet e përcaktuara në 

kriterin 2.3.3 është vendosur duke marrë në konsideratë natyrën e objektit të kontratës, i cili 

lidhet me furnizimin, prodhimin sipas rastit, transportin, montimin dhe vendosjen e 

mobiljeve, si dhe nevojën për garantimin e cilësisë dhe përputhshmërisë së produkteve me 

specifikimet teknike të kërkuara nga autoriteti kontraktor.Kërkesa për 1 (një) inxhinier 

druri, në rastin kur operatori ekonomik është prodhues,synon të garantojë disponimin e një 

personi me formim profesional të përshtatshëm për mbikëqyrjen dhe kontrollin teknik të 

proceseve të prodhimit të produkteve prej druri dhe materialeve të ngjashme. Prania e një 

personi të kualifikuar në këtë fushë ndihmon në garantimin e respektimit të parametrave 

teknikë, materialeve, përmasave, konstruksionit dhe cilësisë së produkteve të 

furnizuara.Kërkesa për 1 (një) marangoz/mobilier/montues mobiljesh lidhet drejtpërdrejt 

me natyrën e furnizimit dhe nevojën për personel të specializuar për montimin, instalimin, 

përshtatjen dhe përfundimin e mobiljeve në ambientet e përcaktuara nga autoriteti 

kontraktor. Kualifikimi profesional i këtij punonjësi garanton që procesi i montimit të 

realizohet në mënyrë profesionale dhe në përputhje me kërkesat teknike.Kërkesa për 2 (dy) 

punonjës të thjeshtë për veprimtari ndihmëse të ngarkim-shkarkimit është përcaktuar 

për të siguruar kapacitetin njerëzor të nevojshëm për manipulimin, transportimin, ngarkimin, 

shkarkimin dhe sistemimin e mallrave gjatë procesit të furnizimit. Kjo është veçanërisht e 

nevojshme për të shmangur dëmtimin e mobiljeve gjatë manipulimit dhe për të garantuar 

realizimin e furnizimit brenda afateve të përcaktuara.Kërkesa që personeli i mësipërm të jetë 

i lidhur me operatorin ekonomik nëpërmjet kontratës individuale të punës të vlefshme 

synon të sigurojë se operatori ekonomik disponon realisht burimet njerëzore të nevojshme 

për realizimin e kontratës dhe se personeli i deklaruar është i angazhuar në mënyrë të rregullt 

dhe të verifikueshme.Për personelin e kualifikuar kërkesa për paraqitjen e diplomës ose 

dëshmisë së kualifikimit profesional shërben për të verifikuar objektivisht përputhjen e 

formimit dhe kualifikimit të punonjësve me funksionin që do të kryejnë gjatë realizimit të 

kontratës.Paraqitja e listëpagesave të punonjësve për muajin e fundit të deklaruar, të 

konfirmuara nga autoritetet përkatëse sipas legjislacionit në fuqi, synon të verifikojë 

disponimin real dhe aktual të stafit të deklaruar nga operatori ekonomik.Kërkesa për këtë 

strukturë minimale të stafit është përcaktuar në mënyrë të lidhur me nevojat konkrete të 

realizimit të kontratës dhe nuk synon kufizimin e konkurrencës, por garantimin e 

kapacitetit teknik dhe profesional të operatorit ekonomik, në mënyrë që furnizimi, 

montimi dhe vendosja e mobiljeve të realizohen në përputhje me specifikimet teknike, 

standardet e kërkuara dhe afatet kontraktore.Kriteri konsiderohet proporcional me objektin e 

kontratës, pasi kërkohet vetëm një numër minimal dhe funksional i personelit, i ndarë 

sipas roleve që lidhen drejtpërdrejt me procesin e prodhimit, montimit dhe manipulimit të 

mobiljeve. 

 

2.3.4.Operatori ekonomik duhet të paraqesë një deklaratë garancie, me të cilën 

angazhohet të garantojë mallrat objekt prokurimi për një periudhë 1 (një) vjeçare, 

duke filluar nga data e dorëzimit dhe pranimit të tyre nga Autoriteti Kontraktor. 



 

Adresa: Sheshi “4 Heronjtë”, e-mail:info@vlora.gov.al 

Gjatë periudhës së garancisë, operatori ekonomik angazhohet të kryejë pa pagesë 

riparimin, zëvendësimin, mirëmbajtjen dhe shërbimin e nevojshëm për çdo defekt ose 

dëmtim që rezulton se vjen si pasojë e prodhimit, materialeve të përdorura ose 

montimit.Shërbimi i garancisë do të kryhet brenda një afati të arsyeshëm nga marrja 

e njoftimit nga Autoriteti Kontraktor dhe pa shkaktuar kosto shtesë për Autoritetin -

Kontraktor. 

Argumentimi :Kriteri i vendosur, eshte ne zbatim te nenit 77 pika 4 e LPP-se dhe nenit 40 

pika 8 ku citohet se  Autoriteti/enti kontraktor, përveç kërkesave të parashikuara në këtë 

nen, mund të përcaktojë kritere të tjera të veçanta, në varësi të objektit që prokurohet, të 

cilat i vlerëson të nevojshme për ekzekutimin me sukses të kontratës 

Argumentimi teknikKërkesa për paraqitjen e një deklarate garancie për një periudhë 

minimale prej 1 (një) viti, duke filluar nga data e dorëzimit dhe pranimit të mallrave nga 

Autoriteti Kontraktor, është përcaktuar duke marrë në konsideratë natyrën e mallrave objekt 

prokurimi, përdorimin e tyre të vazhdueshëm dhe nevojën për të garantuar cilësinë dhe 

funksionalitetin e tyre gjatë periudhës së përdorimit.Mobiljet objekt kontrate janë produkte 

që do të përdoren në mënyrë të përsëritur dhe për një periudhë të gjatë kohore. Për këtë 

arsye, është e nevojshme që operatori ekonomik të garantojë që mallrat e furnizuara të jenë 

në përputhje me specifikimet teknike, të jenë të prodhuara me materiale cilësore dhe të mos 

shfaqin defekte që lidhen me procesin e prodhimit, materialet e përdorura apo 

montimin.Periudha minimale e garancisë prej 1 (një) viti synon t'i japë Autoritetit 

Kontraktor një siguri të arsyeshme mbi cilësinë, qëndrueshmërinë dhe funksionalitetin e 

mallrave të furnizuara, si dhe të mundësojë evidentimin dhe korrigjimin e defekteve që 

mund të shfaqen gjatë përdorimit normal të tyre.Përcaktimi që operatori ekonomik të kryejë 

pa pagesë riparimin, zëvendësimin, mirëmbajtjen dhe shërbimin e nevojshëm për 

defektet ose dëmtimet që vijnë si pasojë e prodhimit, materialeve të përdorura ose 

montimit, synon të garantojë përgjegjësinë e operatorit ekonomik për cilësinë e mallrave të 

furnizuara dhe të shmangë krijimin e kostove shtesë për Autoritetin Kontraktor.Kërkesa për 

ndërhyrjen e operatorit ekonomik brenda një afati të arsyeshëm nga marrja e njoftimit 

synon të sigurojë vazhdimësinë e përdorimit të mallrave dhe të minimizojë çdo pengesë që 

mund të shkaktohet nga defektet gjatë periudhës së garancisë.Nga pikëpamja teknike, kjo 

kërkesë shërben si një mekanizëm kontrolli të cilësisë pas dorëzimit dhe pranimit të 

mallrave, duke nxitur operatorët ekonomikë të garantojnë cilësi të përshtatshme të 

materialeve, përpunimit dhe montimit.Kërkesa për garanci është e lidhur drejtpërdrejt me 

objektin e kontratës dhe proporcionale me natyrën e mallrave, pasi synon të sigurojë 

që mobiljet e furnizuara të ruajnë funksionalitetin dhe karakteristikat e tyre të kërkuara 

gjatë periudhës minimale të garancisë.Në këtë mënyrë, kriteri garanton një nivel të 

përshtatshëm sigurie për Autoritetin Kontraktor dhe përdoruesit përfundimtarë, duke 

reduktuar riskun e furnizimit me produkte me defekte dhe duke siguruar që çdo problem që 

lidhet me prodhimin, materialet ose montimin të trajtohet nga operatori ekonomik pa kosto 

shtesë për Autoritetin Kontraktor. 

2.3.5.Operatori ekonomik pjesëmarrës duhet të disponojë, në pronësi, me qira ose në 

përdorim të ligjshëm, të paktën 1 (një) ambient të përshtatshëm për prodhimin dhe/ose 

magazinimin e mallrave objekt kontrate. 

Për përmbushjen e këtij kriteri, operatori ekonomik duhet të paraqesë një deklaratë, sipas 

formatit të mëposhtëm, ku të përcaktojë ambientin që disponon dhe statusin juridik të tij: 

 
Nr Vendodhja Statusi 

  Pronesi/qira/perdorim 

Argumentimi teknik dhe ligjor  :Kriteri i vendosur, eshte ne zbatim te nenit 77 pika 4 e 

LPP-se dhe nenit 40 pika 8 ku citohet se  Autoriteti/enti kontraktor, përveç kërkesave të 

parashikuara në këtë nen, mund të përcaktojë kritere të tjera të veçanta, në varësi të objektit 

që prokurohet, të cilat i vlerëson të nevojshme për ekzekutimin me sukses të kontratës  

Kërkesa që operatori ekonomik të disponojë, në pronësi, me qira ose në përdorim të 

ligjshëm, të paktën 1 (një) ambient të përshtatshëm për prodhimin dhe/ose 

magazinimin e mallrave objekt kontrate, është përcaktuar duke marrë në konsideratë 

natyrën dhe volumin e furnizimit, si dhe nevojën për të garantuar kushtet e përshtatshme 

për ruajtjen, administrimin dhe, sipas rastit, prodhimin e mallrave objekt 

kontrate.Disponimi i një ambienti të përshtatshëm është i nevojshëm për të siguruar që 

mallrat, përpara dorëzimit tek Autoriteti Kontraktor, të ruhen dhe të administrohen në 

kushte të përshtatshme, duke shmangur dëmtimin, deformimin, lagështinë, ndotjen apo 

faktorë të tjerë që mund të ndikojnë në cilësinë dhe funksionalitetin e tyre.Në rastin e 

operatorëve ekonomikë që janë prodhues, ambienti shërben edhe për realizimin e 

proceseve të prodhimit, përpunimit, montimit ose përgatitjes së mallrave, në përputhje me 

specifikimet teknike të përcaktuara në dokumentet e procedurës.Kërkesa për disponimin e 

të paktën një ambienti është përcaktuar si një kërkesë minimale dhe proporcionale me 

nevojat e kontratës, duke mos përcaktuar sipërfaqe, vendndodhje apo karakteristika të 

panevojshme që mund të kufizojnë konkurrencën ndërmjet operatorëve 

ekonomikë.Gjithashtu, lejimi i disponimit të ambientit në pronësi, me qira ose në 

përdorim të ligjshëm synon të garantojë trajtim të barabartë të operatorëve ekonomikë dhe 

të mos kufizojë pjesëmarrjen vetëm te operatorët që kanë ambiente në pronësi. Në këtë 

mënyrë, operatorët ekonomikë mund të përdorin edhe ambiente të marra me qira ose të 

disponuara në bazë të një titulli tjetër të ligjshëm përdorimi.Kërkesa për paraqitjen e një 

deklarate ku përcaktohet vendndodhja dhe statusi juridik i ambientit synon të 

mundësojë identifikimin dhe verifikimin e burimit të kapacitetit të deklaruar nga operatori 

ekonomik.Ky kriter lidhet drejtpërdrejt me kapacitetin teknik dhe organizativ të 

operatorit ekonomik për realizimin e kontratës dhe synon të minimizojë riskun e dëmtimit 

ose ruajtjes së papërshtatshme të mallrave përpara dorëzimit, duke garantuar njëkohësisht 

që operatori ekonomik të ketë infrastrukturën minimale të nevojshme për realizimin e 

furnizimit.Për sa më sipër, kërkesa konsiderohet e nevojshme, e arsyeshme dhe 

proporcionale me objektin e kontratës, pasi kërkon vetëm një ambient të përshtatshëm 

dhe lejon disa forma të ligjshme disponimi të tij, pa vendosur kufizime të panevojshme për 

operatorët ekonomikë. 

2.3.6.Operatori ekonomik duhet të paraqesë një deklaratë, me anë të së cilës angazhohet të 

kryejë, pa kosto shtesë për Autoritetin Kontraktor, transportin, ngarkimin, shkarkimin, 

montimin dhe vendosjen e të gjithë artikujve objekt kontrate, në ambientet e shkollës, sipas 

kërkesave të përcaktuara në specifikimet teknike dhe në dokumentet e prokurimit. 

Argumentimi teknik dhe ligjor  :Kriteri i vendosur, eshte ne zbatim te nenit 77 pika 4 e 

LPP-se dhe nenit 40 pika 8 ku citohet se  Autoriteti/enti kontraktor, përveç kërkesave të 

parashikuara në këtë nen, mund të përcaktojë kritere të tjera të veçanta, në varësi të objektit 

që prokurohet, të cilat i vlerëson të nevojshme për ekzekutimin me sukses të kontratës 

Kërkesa që operatori ekonomik të angazhohet të kryejë, pa kosto shtesë për Autoritetin 

Kontraktor, transportin, ngarkimin, shkarkimin, montimin dhe vendosjen e të gjithë 

artikujve objekt kontrate në ambientet e shkollës, është përcaktuar duke marrë në 

konsideratë natyrën e furnizimit dhe nevojën që mallrat të dorëzohen dhe të vendosen në 

gjendje të plotë, funksionale dhe të gatshme për përdorim.Furnizimi i mobiljeve nuk 

kufizohet vetëm në dorëzimin fizik të artikujve, por përfshin edhe proceset logjistike të 

nevojshme për transportimin, manipulimin, montimin dhe vendosjen e tyre në ambientet 

përkatëse. Këto procese janë të domosdoshme për të siguruar që mobiljet të arrijnë në 

destinacion pa dëmtime dhe të montohen në përputhje me karakteristikat dhe specifikimet 

teknike të kërkuara.Kërkesa për transportin, ngarkimin dhe shkarkimin synon të 

garantojë që përgjegjësia për trajtimin dhe lëvizjen e mallrave deri në ambientet e 

përcaktuara të jetë e operatorit ekonomik, duke reduktuar riskun e dëmtimit të artikujve 

gjatë procesit të furnizimit.Kërkesa për montimin dhe vendosjen e mobiljeve është 

teknikisht e nevojshme, pasi një pjesë e artikujve mund të kërkojë montim, fiksim, 

rregullim ose sistemim përpara përdorimit. Realizimi i këtyre proceseve nga operatori 

ekonomik siguron që produktet të montohen në mënyrë profesionale dhe të jenë të 

përshtatshme për përdorim të menjëhershëm.Përcaktimi që këto shërbime të kryhen pa 

kosto shtesë për Autoritetin Kontraktor synon të sigurojë që të gjitha kostot e nevojshme 

për realizimin e plotë të furnizimit të jenë të përfshira në çmimin e ofertuar dhe të shmangë 

krijimin e detyrimeve financiare shtesë gjatë zbatimit të kontratës.Kërkesa që transporti, 

montimi dhe vendosja të realizohen në ambientet e shkollës, sipas specifikimeve teknike 

dhe dokumenteve të prokurimit, siguron që artikujt të dorëzohen në vendin e përcaktuar nga 

Autoriteti Kontraktor dhe të vendosen në mënyrë të përshtatshme për përdorim.Ky kriter 

është i lidhur drejtpërdrejt me objektin e kontratës, teknikisht i nevojshëm dhe 

proporcional, pasi synon garantimin e realizimit të plotë të furnizimit, cilësisë së montimit 

dhe funksionalitetit të mobiljeve, duke minimizuar riskun për Autoritetin Kontraktor dhe 

duke siguruar që objektet e furnizuara të jenë të gatshme për përdorim pas përfundimit të 

dorëzimit. 

2.3.7. Operatori Ekonomik duhet të paraqesë Certifikatë të vlefshme ISO 9001:2015, 

ose standardin e përditësuar/ekuivalent, për Sistemin e Menaxhimit të Cilësisë, të 

lëshuar nga një Organ i Vlerësimit të Konformitetit të akredituar nga organizmi 

kombëtar i akreditimit ose nga organizma ndërkombëtarë akreditues të njohur nga 

Republika e Shqipërisë.Objekti/fusha e certifikimit duhet të jetë në përputhje me 

objektin e prokurimit dhe të mbulojë veprimtari të lidhura me furnizimin dhe/ose 

montimin e dyerve, produkteve të ngjashme të ndërtimit apo veprimtari të ngjashme 

me objektin e kontratës.Certifikata duhet të jetë e vlefshme në momentin e paraqitjes 

së ofertës. 

Argumentimi Ky kriter eshte vendosur ne perputhje me piken 1 te nenit 79 te Ligjit nr.162/2020”Per 

Prokurimin Publik” i ndryshuar, ne te cilen gjejme te percaktuar se: 1. Autoriteti ose enti kontraktor 

për të vërtetuar se punët, mallrat ose shërbimet, objekt prokurimi, i plotësojnë kërkesat e cilësisë, 

mund t’u kërkojë ofertuesve të paraqesin certifikatatë lëshuara nganjë organ i vlerësimit të 

konformitetit, i akredituar nga organizmi kombëtar i akreditimit ose organizma ndërkombëtarë 

akreditues, të njohur nga Republika e Shqipërisë. Kjo dispozitë zbatohet edhe kur kërkesat teknike u 

referohen kualifikimeve të kandidatit ose të ofertuesit. Ky kriter gjen mbeshtetje ne piken 1 te nenit 

44 te VKM nr 285 date 19.05.2021 “Per Miratimin e Rregullave te Prokurimit Publik”ku percaktohet 

se: 1. Autoriteti/enti kontraktor, për të vërtetuar se punët, mallrat ose shërbimet, objekt prokurimi, I 

plotësojnë kërkesat e cilësisë, mund t’u kërkojë ofertuesve të paraqesin certifikata të lëshuara nga një 

organ i vlerësimit të konformitetit, i akredituar nga organizmi kombëtar i akreditimit ose organisma 

ndërkombëtarë akreditues, të njohur nga Republika e Shqipërisë, vetëm nëse ato janë të argumentuara 

dhe të lidhura ngushtësisht dhe në mënyrë të drejtpërdrejtë me objektin e prokurimit. Sa më sipër, ky 

kriter shërben për njohjen e kapacitetit të operatorëve ekonomikë ofertues dhe aftësinë e tyre teknike 

dhe profesionale për të furnizuar artikuj cilësorë dhe që janë prodhuar / vendosur në treg sipas 

standardit të sipërpërmendur.  

-Kërkesa për ISO 9001:2015 është përcaktuar për të garantuar që operatori ekonomik të disponojë 

një sistem të menaxhimit të cilësisë për proceset që lidhen me furnizimin dhe montimin e dyerve. Kjo 

është e nevojshme për shkak të volumit dhe shumëllojshmërisë së dyerve objekt kontrate dhe 

proceseve që përfshihen, si furnizimi, përshtatja, montimi, fiksimi, nivelimi dhe rregullimi 

përfundimtar. Përcaktimi i fushës së certifikimit në përputhje me objektin e prokurimit siguron lidhjen 

reale të certifikimit me aktivitetin që do të realizohet. Kriteri synon garantimin e cilësisë dhe 

reduktimin e riskut të mospërputhjeve gjatë zbatimit të kontratës. 

2.3.8.Operatori ekonomik per transportin e mallrave object prokurimi duhet te disponoje  

mjetet e meposhtme : 

Mjete Sasia Statusi  

Mjet transporti me kapacitete mbajtes  min 1.5 ton 1 cope Pronesi ose me qera 

 

a)Për mjetet me goma, të cilat regjistrohen në regjistrat publikë, operatori ekonomik 

duhet të paraqesë dokumentacionin që provon regjistrimin dhe gjendjen e rregullt 

ligjore të mjetit, konkretisht: 

• lejen e qarkullimit të mjetit; 

• certifikatën e kontrollit teknik, të vlefshme; 

• policën/certifikatën e sigurimit të mjetit, të vlefshme; dhe 

• certifikatën e pronësisë së mjetit. 

Dokumentet e paraqitura duhet t’i përkasin të njëjtit mjet të deklaruar nga operatori 

ekonomik dhe të jenë të vlefshme në momentin e paraqitjes së ofertës 

b)Për mjetet e marra me qira, operatori ekonomik duhet të paraqesë 

dokumentacionin që provon disponimin dhe gjendjen e rregullt ligjore të mjetit, 

konkretisht: 

• lejen e qarkullimit të mjetit; 

• certifikatën e kontrollit teknik të vlefshme; 

• policën/certifikatën e sigurimit të mjetit, të vlefshme; 

• certifikatën e pronësisë së mjetit; dhe 

• kontratën e qirasë të lidhur ndërmjet pronarit të mjetit dhe operatorit 

ekonomik, e cila duhet të jetë e vlefshme për periudhën e realizimit të 

kontratës.. 

 Dokumentet e mësipërme duhet t'i përkasin të njëjtit mjet të deklaruar nga operatori ekonomik dhe 

të jenë të vlefshme në momentin e paraqitjes dhe, sipas rastit, gjatë periudhës së realizimit të 

kontratës 

Kjo kërkesë përmbushet nëpërmjet paraqitjes nga operatorët ekonomikë të formularit 

përmbledhës të vetëdeklarimit, sipas shtojcës përkatëse të DST dhe dokumentacioni i kërkuar 

do të paraqitet nga ofertuesi i kualifikuar i pari përpara publikimit të njoftimit të fituesit dhe 

nisjes së afateve të ankimit. 

“Përpara publikimit të njoftimit të fituesit dhe nisjes së afateve të ankimit, autoriteti/enti 

kontraktor i kërkon ofertuesit të kualifikuar, i pari dorëzimin e dokumenteve provuese të 

parashikuara në shkronjat “a”, “b”, “d”, “dh”, “e”, “h”, “i”, “j” të pikës 2 të këtij neni, 

si dhe dokumentet e tjera shoqëruese të ofertës, të dorëzuara në rrugë elektronike. 

Këto dokumente duhet të paraqiten në origjinal ose në kopje të njësuara me origjinalin”. 

Argumentimi ligjor dhe teknik:Kërkesat e mësipërme janë bazuar në pikën 4, të nenit të 

77, të ligjit nr. 162, datë 23.12.2020 “Për prokurimin publik”, nenin 40, pika 5/ç, të VKM nr. 

285, datë 19.05.2021 “Për miratimin e Rregullave të Prokurimit Publik”, të ndryshuar 

Kërkesa që operatori ekonomik të disponojë të paktën 1 (një) mjet transporti me kapacitet 

mbajtës minimal 1.5 ton, në pronësi ose me qira, është përcaktuar duke marrë në konsideratë 

natyrën, volumin dhe peshën e mallrave objekt kontrate, si dhe nevojën për realizimin e 

transportit të tyre në mënyrë të sigurt dhe në përputhje me afatet e përcaktuara në dokumentet 

e prokurimit.Mallrat objekt kontrate, të cilat përfshijnë mobilje dhe pajisje për ambiente 

shkollore, kanë karakteristika që kërkojnë përdorimin e një mjeti të përshtatshëm transporti 

për të garantuar lëvizjen e tyre nga ambientet e operatorit ekonomik ose magazina deri në 

ambientet e përcaktuara nga Autoriteti Kontraktor.Përcaktimi i kapacitetit mbajtës minimal 

prej 1.5 ton synon të sigurojë që mjeti të ketë kapacitetin e nevojshëm për transportimin e 

një sasie të konsiderueshme mallrash në mënyrë të sigurt, duke reduktuar nevojën për 

transportime të përsëritura dhe duke mundësuar realizimin e furnizimit brenda afateve 

kontraktore.Disponimi i një mjeti të përshtatshëm transporti është gjithashtu i nevojshëm për 

të minimizuar riskun e dëmtimit të mobiljeve gjatë transportit, veçanërisht për artikujt me 

përmasa të mëdha ose që kërkojnë trajtim dhe sistemim të kujdesshëm gjatë ngarkimit dhe 

shkarkimit.Kërkesa që mjeti të jetë në pronësi ose me qira është përcaktuar në mënyrë 

alternative me qëllim respektimin e parimit të proporcionalitetit dhe moskufizimin e 

konkurrencës. Operatorët ekonomikë që nuk kanë mjete në pronësi mund të sigurojnë 

kapacitetin e nevojshëm transportues nëpërmjet marrjes së mjetit me qira, duke provuar në 

mënyrë dokumentare të drejtën e përdorimit të tij.Kërkesa për paraqitjen e lejes së 

qarkullimit, certifikatës së kontrollit teknik, dokumentit të sigurimit dhe certifikatës së 

pronësisë synon të verifikojë se mjeti i deklaruar është i regjistruar dhe në gjendje të rregullt 

ligjore dhe teknike për të qarkulluar dhe kryer transportin.Në rastin e mjeteve të marra me 

qira, kërkesa për paraqitjen e kontratës së qirasë, së bashku me dokumentacionin e mjetit, 

synon të verifikojë se operatori ekonomik disponon në mënyrë të ligjshme mjetin e deklaruar 

dhe ka të drejtë ta përdorë atë për realizimin e kontratës.Kërkesa që dokumentet t’i përkasin 

të njëjtit mjet të deklaruar nga operatori ekonomik synon të sigurojë gjurmueshmërinë 

dhe verifikimin e saktë të kapacitetit të deklaruar, duke shmangur deklarimin e mjeteve që 

nuk janë realisht të disponueshme për realizimin e kontratës.Ky kriter është i lidhur 

drejtpërdrejt me objektin e kontratës, teknikisht i nevojshëm dhe proporcional, pasi 

kërkohet vetëm një mjet me kapacitet minimal 1.5 ton dhe lejohet që ai të disponohet si në 

pronësi, ashtu edhe me qira. Kjo garanton kapacitetin minimal logjistik të nevojshëm për 

transportimin dhe dorëzimin e mallrave në ambientet e shkollës, pa vendosur kufizime të 

panevojshme ndaj operatorëve ekonomikë. 

2.3.9.Operatori ekonomik duhet te paraqese dokumentacion te leshuar nga institucione te 

akredituara per leshimin e certifikatave te testimit pas kryerjes baze  te metodikave  dhe 

standarteve te caktuara per artikujt si me poshte : 

An1. Tavolina/ Banka për klasa shkollë 9 vjeçare( Tavoline nxenesi cikli I ulet/ose I larte ) 

product I certifikuar ne perputhje me standartin SSHEN 1729-1:2015/AC:2016,/ 

Mobilje –Karrige dhe tabela per institucionet arsimore-Pjesa 1:Permasat funksionale SSH 

EN1729-2:2023 

Mobilje –Karrige dhe tabela per institucionet arsimore-Pjesa 2:kerkesa e sigurise  dhe metodat e 

proves ose e njevlefshme dhe e perditesuar. 

An.2. Karrike për klasa shkollë 9 vjeçare ( Karrige  nxenesi cikli I ulet/ose I larte) produkt I 

certifikuar ne perputhje me standartin SSHEN 1729-1:2015/AC:2016, 

Mobilje –Karrige dhe tabela per institucionet arsimore-Pjesa 1:Permasat funksionale SSH 

EN1729-2:2023 

Mobilje –Karrige dhe tabela per institucionet arsimore-Pjesa 2:kerkesa e sigurise  dhe metodat e 

proves ose e njevlefshme dhe e perditesuar. 

An.5  Tavoline per mesues produkt I certifikuar ne perputhje me standartin SSHEN 527-1:2011 

“Mobilje zyrash-Tavolinat e punes dhe tryezat-Pjesa 1:Permasat “ose e njevlefshme  dhe e 

perditesuar  SSHEN 527-2:2016+A1:2019 “Mobilje per  zyra-Tavolinat e punes –Pjesa 2:Kerkesat 

e sigurise ,fortesise dhe qendrueshmerise”ose e njevlefshme dhe e perditesuar 

An6 . Karrige, stukturë metalike, ( Karrige ) produkt I certifikuar ne perputhje me standartin 

SSHEN 1335-1:2020+A1:2022,”’Mobilje zyre-Karrige pune per zyra-Pjesa1:Dimensionet-

Percaktimi I dimensioneve ,ose e njevlefshme dhe e perditesuar,SSHEN 1335-2:2015”’Mobilje per 

zyra-Karrige per zyre-Pjesa 2:Kerkesat e sigurise “’ ose e njevlefshme dhe e perditesuar. 

Certifikatat duhet te jene  te vlefshme ne periudhen e realizimit  te kontrates.Ne rastet kur oferta 

dorezohet  nga Bashkim Operatoresh,operatoret duhet te disponojne dokumentacionin e kerkuar  ne 

perputhje me raportin e pjesmarrjes te percaktuar ne akt marrveshjen . 
 

 Argumentimi Ky kriter eshte vendosur ne perputhje me piken 1 te nenit 79 te Ligjit 

nr.162/2020”Per Prokurimin Publik” i ndryshuar, ne te cilen gjejme te percaktuar se: 1. Autoriteti 

ose enti kontraktor për të vërtetuar se punët, mallrat ose shërbimet, objekt prokurimi, i plotësojnë 

kërkesat e cilësisë, mund t’u kërkojë ofertuesve të paraqesin certifikatatë lëshuara nganjë organ i 

vlerësimit të konformitetit, i akredituar nga organizmi kombëtar i akreditimit ose organizma 

ndërkombëtarë akreditues, të njohur nga Republika e Shqipërisë. Kjo dispozitë zbatohet edhe kur 

kërkesat teknike u referohen kualifikimeve të kandidatit ose të ofertuesit. Ky kriter gjen mbeshtetje 

ne piken 1 te nenit 44 te VKM nr 285 date 19.05.2021 “Per Miratimin e Rregullave te Prokurimit 

Publik”ku percaktohet se: 1. Autoriteti/enti kontraktor, për të vërtetuar se punët, mallrat ose 

shërbimet, objekt prokurimi, I plotësojnë kërkesat e cilësisë, mund t’u kërkojë ofertuesve të 

paraqesin certifikata të lëshuara nga një organ i vlerësimit të konformitetit, i akredituar nga 

organizmi kombëtar i akreditimit ose organisma ndërkombëtarë akreditues, të njohur nga Republika 

e Shqipërisë, vetëm nëse ato janë të argumentuara dhe të lidhura ngushtësisht dhe në mënyrë të 

drejtpërdrejtë me objektin e prokurimitKërkesa që operatori ekonomik të paraqesë 

dokumentacion të lëshuar nga institucione të akredituara për kryerjen e testimeve dhe 

verifikimin e përputhshmërisë së produkteve me standardet teknike të përcaktuara, 

është vendosur duke marrë në konsideratë natyrën e mallrave objekt kontrate dhe 

përdorimin e tyre të parashikuar në institucione arsimore dhe ambiente administrative. 

Mobiljet objekt kontrate, veçanërisht tavolinat/bankat dhe karriget për nxënës, tavolinat 

për mësues dhe karriget me strukturë metalike, do të përdoren në mënyrë të përditshme 

dhe intensive nga nxënës, mësues dhe personel administrativ. Për këtë arsye, është e 

nevojshme që produktet të plotësojnë kërkesa të përshtatshme lidhur me përmasat 

funksionale, ergonominë, sigurinë, qëndrueshmërinë, fortësinë dhe rezistencën ndaj 

përdorimit të vazhdueshëm.Kërkesa për tavolinat/bankat dhe karriget e nxënësve, në 

përputhje me standardet SSH EN 1729-1 dhe SSH EN 1729-2, synon të garantojë që 

mobiljet e destinuara për institucionet arsimore të kenë përmasa funksionale dhe 

karakteristika të përshtatshme për përdorimin nga nxënësit, si dhe të plotësojnë kërkesat e 

sigurisë dhe metodat përkatëse të testimit.Kërkesa për tavolinat e mësuesve, në përputhje 

me standardet përkatëse të serisë SSH EN 527, synon të garantojë që tavolinat të plotësojnë 

kërkesat për përmasat, sigurinë, fortësinë dhe qëndrueshmërinë, duke marrë në konsideratë 

përdorimin e tyre të përditshëm në ambientet e punës.Në mënyrë të ngjashme, kërkesa për 

karriget me strukturë metalike, në përputhje me standardet përkatëse të serisë SSH EN 

1335, synon të sigurojë që produktet të plotësojnë kërkesat teknike lidhur me dimensionet, 

sigurinë dhe qëndrueshmërinë e tyre gjatë përdorimit.Kërkesa për dokumentacion të lëshuar 

nga institucione të akredituara ka për qëllim të sigurojë që testimet dhe verifikimet e 

deklaruara për produktet të jenë kryer nga subjekte kompetente dhe të besueshme, duke 

mundësuar verifikimin objektiv të përputhshmërisë së produkteve me kërkesat teknike të 

përcaktuara.Certifikatat dhe dokumentet e testimit shërbejnë gjithashtu si një mekanizëm 

për kontrollin e cilësisë dhe sigurisë së produkteve, duke reduktuar riskun e furnizimit 

me mobilje që nuk plotësojnë kërkesat e përcaktuara në specifikimet teknike. 

Kërkesa që certifikatat të jenë të vlefshme gjatë periudhës së realizimit të kontratës 

synon të sigurojë që produktet e furnizuara gjatë zbatimit të kontratës të mbulohen nga 

dokumentacioni përkatës i vlefshëm dhe që përputhshmëria e tyre me kërkesat teknike të 

jetë e verifikueshme.Pranimi i standardeve të njëvlershme dhe të përditësuara siguron 

që kërkesa të jetë në përputhje me parimin e trajtimit të barabartë dhe të mos kufizojë 

pjesëmarrjen e operatorëve ekonomikë që ofrojnë produkte të certifikuara sipas standardeve 

të tjera teknike të barasvlershme ose sipas versioneve më të fundit të standardeve 

përkatëse.Në rastin e Bashkimit të Operatorëve Ekonomikë, përcaktimi që 

dokumentacioni i kërkuar të disponohet në përputhje me raportin e pjesëmarrjes të 

përcaktuar në aktmarrëveshje synon të sigurojë që secili anëtar të mbulojë pjesën e 

kapacitetit teknik që merr përsipër të realizojë, duke garantuar në tërësi përmbushjen e 

kërkesave të kontratës.Nga pikëpamja teknike, kriteri është i lidhur drejtpërdrejt me 

objektin e kontratës dhe me karakteristikat e produkteve që do të furnizohen, pasi 

kërkesat e standardeve lidhen konkretisht me mobiljet shkollore dhe të zyrës. Kërkesa 

synon të garantojë që mobiljet e furnizuara të jenë të sigurta, ergonomike, të qëndrueshme 

dhe të përshtatshme për përdorim të vazhdueshëm, duke minimizuar riskun për përdoruesit 

dhe Autoritetin Kontraktor. 

2.3.10 Operatori Ekonomik duhet të paraqesë një deklaratë, me anë të së cilës garanton se 

mallrat objekt prokurimi: 

• janë të reja, të papërdorura dhe të prodhuara rishtazi; 

• nuk paraqesin dëmtime estetike, deformime, çarje, gërvishtje apo dëmtime të 

tjera të dukshme; 

• nuk paraqesin dëmtime apo defekte strukturore dhe funksionale; 

• janë në përputhje të plotë me specifikimet teknike dhe kërkesat e përcaktuara në 

dokumentet e tenderit; 

• do të dorëzohen në gjendje të përshtatshme për përdorim dhe pa të meta që cenojnë 

cilësinë, qëndrueshmërinë apo funksionalitetin e tyre. 

Argumentimi Kriteri i vendosur, eshte ne zbatim te nenit 77 pika 4 e LPP-se dhe nenit 40 

pika 8 ku citohet se  Autoriteti/enti kontraktor, përveç kërkesave të parashikuara në këtë 

nen, mund të përcaktojë kritere të tjera të veçanta, në varësi të objektit që prokurohet, të 

cilat i vlerëson të nevojshme për ekzekutimin me sukses të kontratës Kërkesa që operatori 

ekonomik të deklarojë se mallrat objekt prokurimi janë të reja, të papërdorura dhe pa 

dëmtime estetike, strukturore apo funksionale, përcaktohet me qëllim garantimin e 

cilësisë dhe përshtatshmërisë së mallrave që do të furnizohen.Mallrat e reja dhe të 

papërdorura sigurojnë që ato të mos kenë qenë më parë në përdorim dhe të mos jenë të 

konsumuara apo të dëmtuara si pasojë e përdorimit, transportimit ose magazinimit të 

mëparshëm. Kërkesa për mungesën e dëmtimeve estetike dhe strukturore synon të garantojë 

që mallrat të dorëzohen në gjendje të mirë fizike, pa deformime, çarje, gërvishtje apo 

defekte të tjera që mund të cenojnë paraqitjen, qëndrueshmërinë dhe funksionalitetin e 

tyre.Ky kriter është i nevojshëm për të siguruar që mallrat e furnizuara të jenë në përputhje 

me specifikimet teknike të përcaktuara, të jenë të përshtatshme për përdorimin e synuar dhe 

të ofrojnë cilësinë dhe jetëgjatësinë e kërkuar gjatë periudhës së përdorimit. 

Argumentimi i specifikimeve teknike : Specifikimet teknike jane hartuar nga specialistët e 

fushës, bashkëngjitur DST në SPE. 

Shënim: Përcaktoni specifikimet teknike, për punimet objekt prokurimi, të cilat duhet të 

shprehin qartë kërkesat e autoritetit/entit kontraktor për cilësinë e të gjitha punimeve dhe të 

materialeve që do të përdoren, si dhe kërkesa të tjera që lidhen ngushtë me natyrën dhe 

përbërësit e projektit të punës, në përputhje me parashikimet e nenit 4, pika 38/b dhe nenit 

36,  të LPP, si dhe nenit 39, pika 2, të VKM nr.285, datë 19.05.2021 “Për miratimin e 

Rregullave të Prokurimit Publik”, duke argumentuar çdo kërkesë funksionale ose 

performance, apo/dhe  çdo standard të kërkuar,  ku çdo referencë duhet të shoqërohet nga 

fjalët “ose ekuivalenti i tij/saj”. 

Kujdes: Në specifikimet teknike, nëse nuk e justifikon objekti i kontratës, nuk duhet të 

përmendet asnjë markë prodhimi ose burim specifik apo proces i veçantë, që karakterizon 

produktet ose shërbimet e ofruara nga një operator ekonomik specifik apo asnjë markë 

tregtare, patentë, tipi ose origjinë apo prodhim specifik, me qëllim favorizimin ose eliminimin 

e disa sipërmarrjeve ose produkteve. Një gjë e tillë lejohet vetëm në raste përjashtimore kur 

nuk ekziston një mënyrë e mjaftueshme, e saktë apo e kuptueshme e përshkrimit të objektit të 

kontratës, sipas pikës 3 të nenit 36, të LPP. Referime të tilla duhet të shoqërohen nga fjalët 

“ose ekuivalente”. 

Përcaktimi i specifikimeve teknike për mobiljet e shkollës është bërë duke marrë në 

konsideratë funksionin që do të kryejnë, përdorimin e përditshëm dhe intensiv, 

sigurinë dhe komoditetin e nxënësve dhe stafit pedagogjik, qëndrueshmërinë e 

materialeve, ergonominë, si dhe kushtet e mirëmbajtjes dhe jetëgjatësisë së 

produkteve.Përmasat dhe konfigurimi i mobiljeve janë përcaktuar në përputhje me nevojat 

funksionale të ambienteve shkollore, duke synuar krijimin e një hapësire të përshtatshme 

për zhvillimin e procesit mësimor, lëvizjen dhe sistemimin e nxënësve. Kërkesat për 

dimensionet sigurojnë përdorim praktik dhe përshtatje me hapësirat ku do të vendosen 

mobiljet.Përcaktimi i materialeve dhe trashësive minimale të tyre synon të garantojë 

rezistencë mekanike, stabilitet dhe jetëgjatësi, duke marrë në konsideratë përdorimin e 

shpeshtë të mobiljeve në ambiente shkollore. Materialet duhet të jenë të përshtatshme për 

përdorim të përditshëm dhe të jenë rezistente ndaj konsumimit, gërvishtjeve, lagështisë dhe 

faktorëve të tjerë që mund të ndikojnë në jetëgjatësinë e tyre.Kërkesat për bordimin dhe 

përpunimin e skajeve janë përcaktuar për të siguruar një përfundim të rregullt dhe të 

qëndrueshëm të sipërfaqeve, si dhe për të minimizuar mundësinë e dëmtimeve gjatë 

përdorimit të përditshëm. Skajet e përpunuara dhe të rrumbullakosura, aty ku kërkohet, 

kontribuojnë në rritjen e sigurisë së përdoruesve.Kërkesat për strukturën mbajtëse, 

lidhjet, mekanizmat dhe elementët e fiksimit synojnë të sigurojnë stabilitetin e mobiljeve 

dhe rezistencën e tyre gjatë përdorimit të vazhdueshëm. Këto kërkesa janë të rëndësishme 

veçanërisht në ambiente shkollore, ku mobiljet i nënshtrohen përdorimit të përsëritur dhe 

ngarkesave të ndryshme gjatë gjithë ditës. 

Specifikimet për sipërfaqet e punës dhe elementët e kontaktit me përdoruesin janë 

përcaktuar duke marrë në konsideratë ergonominë dhe komoditetin. Forma, përmasat dhe 

përfundimi i sipërfaqeve duhet të mundësojnë përdorim të sigurt dhe praktik gjatë 

zhvillimit të aktiviteteve mësimore.Kërkesat për cilësinë e përfundimit, uniformitetin e 

sipërfaqeve dhe mungesën e dëmtimeve estetike apo strukturore synojnë të garantojnë 

që mobiljet të dorëzohen në gjendje të re, të papërdorur, me paraqitje të njëtrajtshme dhe pa 

defekte që cenojnë funksionalitetin, qëndrueshmërinë ose sigurinë e tyre.Në tërësi, 

specifikimet teknike janë përcaktuar me qëllim sigurimin e mobiljeve funksionale, 

ergonomike, të qëndrueshme, të sigurta dhe të përshtatshme për përdorim në 

institucionet arsimore, duke garantuar një raport të arsyeshëm ndërmjet cilësisë, 

jetëgjatësisë dhe nevojave konkrete të autoritetit kontraktor.Kërkesat teknike janë orientuar 

drejt performancës dhe funksionalitetit të produktit, pa synuar një markë, prodhues apo 

model të caktuar, me qëllim ruajtjen e konkurrencës dhe mundësimin e pjesëmarrjes së 

operatorëve ekonomikë që mund të ofrojnë produkte ekuivalente dhe në përputhje me 

kërkesat e përcaktuara. 

